GARIS PANDUAN PERMOHONAN PENGECUALIAN DUTI IMPORT
DAN CUKAI JUALAN KE ATAS MESIN DAN PERALATAN
UNTUK KEGUNAAN DI PELABUHAN

Tujuan

Garis panduan ini bertujuan memberi penjelasan berhubung dengan kriteria dan
prosedur permohonan pengecualian duti import dan cukai jualan ke atas
pengimportan atau pembelian tempatan (locally purchased) mesin dan peralatan
untuk kegunaan di pelabuhan selaras dengan pengumuman Pakej Rangsangan
Ekonomi (PRE) 2020.

Latar Belakang

Pengecualian duti import dan cukai jualan ke atas mesin dan peralatan diberikan
kepada pengendali pelabuhan yang telah diluluskan status Projek Perkhidmatan Yang
Diluluskan (PPL). Pengendali pelabuhan yang telah tamat tempoh galakan cukai di
bawah PPL tidak layak diberi pengecualian duti import dan cukai jualan. Kerajaan
melalui PRE 2020 telah mengumumkan langkah-langkah proaktif untuk memangkin
pertumbuhan ekonomi dan menggalakkan aktiviti pelaburan domestik.

Pelanjutan tempoh pengecualian duti import dan cukai jualan mulai 1 April 2023
hingga 31 Mac 2025 diberikan kepada pengendali pelabuhan ke atas pengimportan
dan pembelian tempatan bagi mesin dan peralatan untuk kegunaan di pelabuhan bagi
terus menyokong pelaburan berterusan dan meningkatkan daya saing pengendali
pelabuhan yang telah tamat tempoh PPL.

Kriteria Pengecualian Duti Import dan Cukai Jualan
Pengecualian duti import dan cukai jualan diberi ke atas pengimportan dan pembelian
tempatan bagi mesin dan peralatan untuk kegunaan di pelabuhan tertakluk kepada

kriteria berikut:

i. Mesin dan peralatan adalah baharu dan digunakan secara langsung dalam
operasi di pelabuhan; dan

ii. Pengecualian ini tidak layak bagi peralatan alat ganti dan bahan guna habis
termasuk yang digunakan untuk tujuan penyelenggaraan.
Prosedur Permohonan
i. Pengendali pelabuhan hendaklah mengemukakan permohonan secara bertulis

kepada Kementerian Kewangan sebelum pengimportan dan pembelian
tempatan mesin dan peralatan dilakukan.



ii. Permohonan tersebut hendaklah disertakan dokumen-dokumen berikut:

a. Borang JKMSP-PRE2020 (A) — Bagi pengecualian duti import dan cukai
jualan ke atas pengimportan mesin dan peralatan; dan

b. Borang JKMSP-PRE2020 (B) — Bagi pengecualian cukai jualan ke atas
pembelian tempatan mesin dan peralatan.

ili. Permohonan yang lengkap hendaklah dikemukakan kepada:
Setiausaha Bahagian Cukai
Tingkat 6, Blok Tengah, Kompleks Kementerian Kewangan
Presint 2, Pusat Pentadbiran Kerajaan Persekutuan
62592 PUTRAJAYA

No. Telefon: 03-8882 4154 / anashilmi.ahmad@treasury.gov.my

Tempoh Permohonan

Permohonan yang lengkap dikemukakan kepada Kementerian Kewangan Malaysia
mulai 1 April 2023 hingga 31 Mac 2025.

Bahagian Cukai
Kementerian Kewangan Malaysia
10 Mei 2023

